
АННОТАЦИЯ 

Тиббиѐтнинг асл мақсади одам организмига нисбатан биоэтик 

муносабатда бўлишдир ва бу стоматологиянинг барча йўналишларига ҳам 

тегишли. Оғиз бўшлиғи одам организмининг энг муҳим қисми хисобланади, 

чунки организмдаги бошқа ҳамма аъзо ва системаларнинг соғлом бўлиши унга 

боғлиқдир. Шунинг учун оғиз бўшлиғи тўқималари патологиясида тўғри 

даволаш усулини танлай олиш билан, инсонни бир бутун тизим сифатида 

соғлиғини тиклаш каби энг муҳим натижаларга эришиш мумкин. Биоэтик 

нуқтаи назардан врач-стоматолог у қандай йўналишда фаолият кўрсатишидан 

қатъий назар, терапевт, ортодонт, ортопед ѐки жаррох биоэтиканинг 

фундаментал принципларига таянган ҳолда фаолият юритиши керак: “Яхшилик 

қил, зарар етказма”, “Даволаш фаолиятидаги объект - беморни ҳурмат қил”, 

“Соғлиқ ҳамма нарсадан устунлигини унутма”. “Яхшилик қил” принципида 

врач-стоматолог учун беморнинг соғлиғи ҳақида қайғуриш назарда тутилган. 

Калит сўзлар. Биоэтика, дилемма, оғиз бўшлиғи, терапевт, ортопед, 

ортодонт, жаррох, дегуманизация, технологизация. 

   

 КИРИШ 

Оғиз бўшлиғи одам организмининг мухим қисми бўлиб, у бир қанча 

вазифаларни бажаради. Шунинг учун ҳам стоматология соҳасида биоэтик 

муносабат ҳар бир врач-стоматологнинг асосий мажбуриятига айланиши керак. 

 

АДАБИЁТЛАР ТАҲЛИЛИ ВА МЕТОДОЛОГИЯ   

 Тиббиѐтнинг ривожланиши, шу жумладан стоматологиянинг 

ривожланиши, у ѐки бу патологик ҳолатларни даволашдаги муаммоларнинг 

ечимини топишга олиб келмоқда. Ҳозирги кунда жуда кўп касалликларнинг 

тури ва кўринишлари мавжуд бўлиб, врач тўғри ташхис қўйиши ва тўғри 

даволаш тактикасини олиб боришида иккиланишларга яъни диленмаларга юз 

тутмоқда. Шунинг учун ҳам тиббиѐтда турли даволаш 

усулларини қўллаш учун махсус тиббий кўрсатма ва қарши 

кўрсатмалар мавжуд. Улар ѐрдамида шифокор қайси даволаш 

усулларини беморда қўллаш мумкин ѐки мумкин эмаслигини аниқлай олади. 

Стоматологик фаолиятда ҳам шу каби кўрсатмаларни инобатга олган ҳолда 

даволаш ишларини олиб бориш, бемор билан самимий суҳбат қуриб анамнез 

йиғиш, аввал тахминий ташхис қуйиш ва кейин қўшимча текшириш усулларига 

юбориш кераклиги ҳозирги кун биоэтикасининг долзарб муаммоларига 

айланиб бормоқда. Авваллари қўшимча текшириш усуллари тахминий 

ташхисни тасдиқлаш учун керак бўлган. Ҳозирги кунда эса тахминий ташхис 

ѐки бирламчи ташхис деган атама йўқолиб бормоқда. Бир сўз билан айтганда 

тиббиѐт дегуманизациялашиб, яъни инсонпарварликдан чекиниб, тобора 

технологизациялашмоқда. Бунда шифокор ва бемор ўртасида бўладиган 

мулоқот камайиб бормоқда, натижада беморларнинг шифокорга айтмоқчи 

бўлган дилдаги гаплари қолиб кетиб, уларнинг ўрнига инновацион 

технологиялар гапирмоқда. Афсуски, бу ҳолат стоматологияда ҳам 

кузатилмоқда. Бемор стоматолог-врач олдига жони оғриганидан келади (кўп 

ҳолатларда), врач уни эшитишни ўрнига қўлига бир қатор йўлланмаларни ѐзиб, 

текшириш усулларига юборади. Балки олдин бемор билан суҳбатлашиб кўриш 

керак эди деган фикр эса унда пайдо булмайди. Бемор вақтини, маблағини 

сарфлаб керак ва керакмас тахлиллардан ўтиб келади. Вахоланки биргина 

дентал рентген етарли бўлган ҳолат эканлигини кейинроқ тушуниб етади. Агар 

врач бемор билан озгина вақт ажратиб суҳбат олиб борганда ва анамнезни 

тўлиқ йиға олганида, жони оғриб турган беморни шунча сарсон қилмасдан, тез 

тиббий ѐрдам кўрсата олган бўлар эди. 

  

ХУЛОСА 

Хулоса ўрнида шуни айтиш мумкинки, бугунги биоэтиканинг яна бир 

муаммоларидан бири шифокор-бемор ўртасидаги мулоқотнинг камайиб 

бориши, бунинг натижасида тиббий терминологиядан тахминий ташхис ѐки 

бирламчи ташхис атамасининг йўқолиб боришидир. Охир оқибатда эса яна 

бемор азият чекмоқда.  

 Ечим: Шифокор бирламчи кўрикда бемор билан вақтини аямасдан 

суҳбатлашиши керак. Бу суҳбат давомида анамнез учун керак бўлган кўпгина 

маълумотларни олиши ва тахминий ташхис қўя олиши мумкин бўлади. 

Натижада беморнинг шифокор ҳақидаги фикри ўзгариб, унга нисбатан ишончи 

ортади. Қолаверса беморни олтинга тенг вақти ва маблағи шарт бўлмаган 

қўшимча текшириш усулларига сарфланмай, зарурий 

малакали тиббий ѐрдам кўрсатиш имкониятига эга бўлади.  

